VBO Interaktiewe Webtuistes
inligtingsdokument
27-29 Februarie 2012
Hallo vriende

Die werkswinkel om 'n interaktiewe webtuiste te skep vind plaas van 27 tot 29 Februarie 2012.  My doelwit is:  om jou te begelei om ‘n webtuiste vir jou gemeente/instansie te bou, sodat jy aan die einde van die kursus ‘n funksionerende interaktiewe webtuiste het en dit self verder kan ontwikkel en basiese instandhouding en opdatering kan doen.  Jy raak ook deel van die Communitas-webgemeenskap wat verdere voordele sal inhou.
Ons gee vir jou:

· ‘n bekostigbare en betroubare huisvesting vir jou webtuiste by Communitas se Hetzner rekening met ‘n unieke domein naam (of ons kan ook jou bestaande een gebruik);

· ‘n wegspring WordPress installasie vir jou webtuiste, wat vinnig en liggewig is, die nuutste web tegnologie en ‘n kommersiële template gebruik, en ook ‘n mobiele opsie insluit en wat jy verder kan ontwikkel.  Ek installeer dit vir jou;

· praktiese opleiding in die verdere ontwikkeling.  Dit sluit die volgende in: ‘n Wamp en WordPress installasie op jou rekenaar, opleiding in html kodes vir skakels en formatering, hantering van graphics en ander media, blootstelling aan Facebook en Twitter se sosiale netwerk opsies, volledige administrasie van die webtuiste sowel as uitbreiding deur plugins en extentions, en die ontwikkeling van ‘n dagboek-ritme vir die skryf van bydraes in ‘n kommunikasie-strategie; en

· ‘n paar opsies vir voortgaande ondersteuning, waaroor ons by die kursus kan gesels.

Dit is 'n VBO kursus waarvoor leraars 30 punte kan verdien.  20 punte gaan vir die kursus self en 10 punte vir die webtuiste wat jy skep.  Ander persone is uiteraard ook welkom.  Jy kan ook meer mense van jou gemeente saambring.  Daar is ‘n basiese fooi vir elke webtuiste wat geskep word, en dan ‘n fooi vir elke deelnemer.

Dit is baie belangrik om die volgende deeglik deur te lees en uitvoering te gee aan die keuse van domein naam, en ander voorbereidings. 

VUL DAN DIE INSKRYWINGSVORM IN MET AL DIE INLIGTING WAT HIER GEVRA WORD.
vul die volgende op jou inskrywingsvorm in

(Stuur dit per e-pos of per faks.  Inligting op die vorm.)

1. Jou persoonlike en gemeentelike detail.

2. ‘n Domein (bv co.za) en naam (bv www.communitas.co.za) vir jou gemeente moet vooraf geregistreer word sodat ek die webtuiste kan installeer en opstel.  Kies ‘n domein en naam hieronder.  Jy kan na Checkdomain gaan om te kyk watter name beskikbaar is.  Anders kan jy my net ‘n paar opsies gee, en ek sal dit vir jou uitsorteer en daarmee die webtuiste installasie doen. Ek moet dit ‘n week voor die tyd uitsorteer.  Stuur dit dus voor 20 Februarie asb.
	Domein opsies
	Bedrag (jaarlikse bedrag)

	www.domeinnaam.co.za
	R79 

	www.domeinnaam.org
	R129 

	www.domeinnaam.org.za
	R228 

	www.domeinnaam.net
	R79 

	www.domeinnaam.com
	R79 


3. Jy kan ook ‘n bestaande domein naam oorplaas na Communitas-Hetzner.  Dui dit aan op die inskrywingsvorm en.  Ek sal dit dan aanvra, waarop die administrateur van jou huidige domein positief moet reageer en die ticket aanvaar.
4. As jy ‘n bestaande webtuiste het wat oorgeskakel gaan word na ‘n WordPress Installasie, moet jy my vroegtydig bel sodat ons die proses en onkoste, indien daar enige is, kan bespreek (0825749191 of 0415833320).
eie voorbereiding vooraf
1. Jy moet jou eie rekenaar saambring wat Wi-fi vermoë het sodat jy by die US netwerk kan inskakel en met Wamp en WordPress kan werk.  Jy kan ook met jou eie 3G kaart werk as jy wil (dit is makliker).

2. Beplan watter kategorieë jy wil gebruik vir jou webtuiste wat die beste saamhang met jou gemeente se fokus en werksaamhede.  Dit is tipies die hoofmenu items op ‘n voorblad.  Gaan kyk na die webtuiste wat ek geskep hê as ‘n voorbeeld (waarvan julle ‘n installasie gaan kry) communitas.co.za/webtuistes of na een van die volgende:  NG Kerk Somerstrand, een van die Vorige VBO webtuistes of Communitas self vir wenke.

3. Bring dokumente saam wat jy wil insluit in jou webtuiste: eredienste, kleingroepe, programme, dagboek inskrywings, preke, onderwerpe ens.  Ek gaan jou help om dit op te laai.

4. Jy moet die basiese funksies van ‘n graphics program kan uitvoer.  Ek stel voor dat jy met Irfanview werk, as jy nie ‘n graphics program het nie.  Picasa is ook uitstekend.  Photoshop natuurlik nog beter, maar kos baie.  Daar is ook ‘n goeie online een Pixlr of Aviary wat ‘n app in Chrome is.  Oefen om graphics kleiner te maak tot bv. 500 of 250 px wyd.  Dit is die algemene grootte wat gewoonlik gebruik word.

5. Bring genoeg prentjies saam (jpeg en png werk die beste) wat jy wil gebruik op jou webtuiste vir banners en headers ensomeer.  Ook foto’s van jou personeel of kerkraad of ander groep wat jy op die webtuiste wil plaas.  Die graphics wat tans cycle by die wegspring webtuiste is bv 915 px by 300 px as jy dit wil vervang.

6. Kry ‘n Facebook en Twitter profiel sodat ons dit kan inspan in die ontwikkeling van die interaktiewe deel van die webtuiste.

7. Ons gaan twee programme op jou rekenaar installeer.  Laai dit eers net af van die Internet en hou gereed op jou rekenaar.  Dit is WAMP en WordPress wat as Toets arena gaan dien.  Laai dit af by die skakels hierbo en hou dit gereed vir installasie.  Jy is ook welkom om solank daarmee te oefen, indien jy te haastig is.  Onthou net om Skype te quit terwyl jy met WAMP werk!  Die twee programme bots met mekaar.  Jy kan Skype weer aansit ná installasie óf gebruik.  Daarna installeer jy WordPress in die www folder van Wamp ensomeer ...!

8. Dit al goed wees as jy ook ‘n basiese kennis kan opdoen hoe om ‘n ftp program te gebruik.  Ons gaan dit gebruik in die instandhouding van die webtuiste, bv om e-pos adresse te skep.  Jy kan Fireftp as add-on by Firefox gebruik of Filezilla installeer op jou rekenaar.  Filezilla het meer opsies.  Ek sal jou help om daarmee jou installasie by Hetzner te hanteer.  Installeer Fireftp of Filezilla vooraf.

9. Onthou: 'n deeglike ervaring van die Internet en gewilligheid om te leer, is noodsaaklik.  Anders is die leerkurwe te groot.

10. 'n Basiese kennis van HTML sal voordelig wees. Jy kan gaan kers opsteek by Dave Raggit.  Ek gaan vir julle heelwat inligting hieroor ook gee in my eie dokumentasie, maar sorg dat jy vooraf ‘n basiese blootstelling daaraan het.

Ek sluit die program vir ons byeenkoms in:
Program

Maandag 27 Februarie
10:30 Koffie/tee met aankoms
11:00 Eerste sessie
13:00 Ete
14:00 Tweede sessie
15:30 Koffie/tee
15:45 Derde sessie
16:30 Afsluiting

Dinsdag 28 Februarie
08:30 Dagwyding
09:00 Vierde sessie
10:30 Koffie/tee
10:50 Vyfde sessie
13:00 Ete
14:00 Sesde sessie
15:30 Koffie/tee
15:45 Sewende sessie
16:30 Afsluiting

Woensdag 29 Februarie
08:30 Dagwyding
09:00 Agste sessie
10:30 Koffie/tee
10:50 Negende sessie
13:00 Ete
14:00 Afsluiting

Groete

 -- 

Chris van Wyk
0825749191 | acv.vanwyk@gmail.com

